
Buletin JSG 2025

Nota Editor

Assalamualaikum dan Salam Sejahtera

Alhamdulillah, dengan izin Allah S.W.T dan limpah kurniaNya, maka terhasillah Buletin JSG
2025 ini yang merupakan kompilasi sorotan aktiviti-aktiviti penting buat JSG sepanjang
tahun 2024.

Kami ingin mengucapkan ribuan terima kasih kepada semua penyumbang artikel yang
telah bersama-sama dalam usaha menerbitkan buletin ini.

Semoga dengan penghasilan buletin ini menjadi pembakar semangat bagi warga JSG
secara keseluruhannya dalam menganjurkan pelbagai aktiviti menarik untuk kebaikan
bersama, khususnya para pelajar. Akhir kata, tahniah dan syabas buat seluruh warga JSG. 

AKTIVITI

Program dimulakan dengan jamuan pagi di Hotel UiTMCPP
sebelum para pelajar diberi taklimat ringkas di Dewan Kuliah.
Seterusnya mereka diberi peluang “hands on” menjalankan
aktiviti/ekperimen yang telah disusun di makmal-makmal
Fizik dan Kimia. 

UiTM Permatang Pauh, 4 Oktober
2024 - Kesinambungan daripada
program Sinar Kasih 1.0, JSG telah
mempelawa anak-anak di Rumah
Jagaan Bakti, Kampung Kuala Samak
(di bawah naungan Pertubuhan
Sinar Kasih Darul Aitam), Kuala Ketil,
Kedah, untuk mengadakan lawatan
ke UiTMCPP. Program bertujuan
untuk menyantuni dan membuka
minda 18 orang pelajar yakni anak-
anak yatim terhadap STEM selain
mengadakan lawatan ke UiTMCPP.

Diharap melalui program sebegini dapat menyuntik semangat
dan meningkatkan motivasi anak-anak yatim dalam menuntut
ilmu dan seterusnya memajukan diri dalam pembelajaran.
Program yang berjalan selama separuh hari telah berjalan
dengan lancarnya dan kegembiraan jelas terpancar pada
wajah anak-anak di akhir program.

“Alhamdulilah, Masya-Allah. Terima
kasih banyak Tuan. Saya amat terharu
dan terhutang budi. Saya baru tahu
anak-anak amat berminat dengan
Sains, walaupun mereka OKU” - 

kata-kata dari Encik Rosli, Pengurus
rumah jagaan tersebut setelah melihat
anak-anak begitu ceria dengan aktiviti

di dalam makmal.

LAWATAN ILMU
SINAR KASIH

Ainnie Rahayu Abdullah, Nor Aziyah Bakhari

